
	1. Անհրաժեշտությունը

	
	«Հայաստանի Հանրապետության կառավարության 2021 թվականի ապրիլի 1-ի N 458-Լ որոշման մեջ փոփոխություն և լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) ընդունումը բխում է ՀՀ կառավարության 18.11.2021թ. N 1902-Լ որոշմամբ հաստատված ՀՀ կառավարության 2021-2026թթ-ի գործունեության միջոցառումների 100-րդ կետի, ինչպես նաև «Պետական գույքի կառավարման մասին» օրենքի 6-րդ հոդվածի առաջին մասի 4-րդ կետի և Կառավարության 2021 թվականի ապրիլի 1-ի N 458-Լ որոշմամբ հաստատված N1 հավելվածի Ծրագրի 2-րդ և 3-րդ կետերի պահանջներից, որի համաձայն՝ յուրաքանչյուր տարի, մինչև տվյալ տարվա մարտի 15-ը, Ծրագրում անհրաժեշտության դեպքում համապատասխան վերադաս պետական մարմինների առաջարկությունների դեպքում կարող են կատարվել փոփոխություններ և լրացումներ` ընթացիկ և հաջորդ տարվա համար նախատեսված միջոցառումների և գործարքների նոր նկարագրությունը սահմանելու և փոփոխելու համար։ 

	
	2. Ընթացիկ իրավիճակը և խնդիրները
Ծրագրի նպատակայնությունը պահպանելու, պետական գույքի կառավարման համակարգում օտարման հետ կապված տեղի ունեցող բոլոր գործընթացները պլանավորելու և եռամյա ծրագրում (2021-2023թթ.) ներառելու նպատակով ՀՀ ՏԿԵՆ պետական գույքի կառավարման կոմիտեի (այսուհետ՝ Կոմիտե) կողմից ՀՀ կառավարության 01.04.2021թ-ի թիվ 458-Լ որոշմամբ (այսուհետ՝ Որոշում) հաստատված եռամյա Ծրագրի N5 ցանկում անհրաժեշտություն է առաջացել իրականացնելու փոփոխություն, ինչի հետ կապված մշակվել է սույն Նախագիծը, որը ՀՀ կառավարության կողմից ընդունվելուց հետո՝ Կոմիտեի կողմից կմշակվի և օրենսդրությամբ սահմանված կարգով և ժամկետում ՀՀ կառավարության քննարկմանը կներկայացվի 2022 թվականի եռամյա ծրագրի կատարման Հաշվետվությունը, որը կներառի  նաև Որոշմամբ հաստատված N5 ցանկում սույն Նախագծով լրացված՝ մասնավորեցման ծրագրում չընդգրկված, օտարման առաջարկվող անշարժ գույքի վերաբերյալ հաշվետու տարում իրականացված գործարքների ամփոփումը: 
Միաժամանակ, Նախագծով իրականացված փոփոխությունը կատարվել է հաշվի առնելով այն, որ ք. Երևան, Հրազդանի կիրճ, խճուղի 2/4 հասցեի շենք-շինությունների մակերեսը 04.06.2020թ-ի թիվ 04062020-01-0094 վկայականի հատակագծի համաձայն կազմում է 747.8 ք. մ., ինչի հետ կապված էլ Նախագծում կատարվել է նաև նշված մակերեսի ուղղում: 
ՀՀ կառավարության ֆինանսատնտեսական նախարարական կոմիտեի 28.02.2023 թիվ ԿԱ/64-2023 նիստի արձանագրության 11-րդ կետով որոշվել էր օրակարգից հանել Նախագիծը՝ լրամշակելու նպատակով: Ներկայումս նախագիծը լրամշակվել է, որի արդյունքում՝ մասնավորեցման ծրագրում չընդգրկված, օտարման առաջարկվող անշարժ գույքի (որի պետությանը պատկանող գույքային իրավունքներն առաջարկվում է փոխանցել իրավաբանական ու ֆիզիկական անձանց) ցանկը, ավելացվել է թվով 137 գույքերով :
	3. Տվյալ բնագավառում իրականացվող քաղաքականությունը   

	Պետական գույքի կառավարման ոլորտում իրականացվող քաղաքականությունը սահմանված է գործող՝ «Պետական գույքի կառավարման մասին» ՀՀ օրենքի 17-րդ հոդվածով: 




	
		4. Կարգավորման նպատակը և բնույթը 

		Նախագծի նպատակն է  Ծրագրի գործողության 2021–2023 թվականների համար սահմանել և հստակեցնել պետական գույքի կազմը, տարրերը, պետական գույքի կառավարման  հիմնական միջոցառումները:
5. Նախագծի մշակման գործընթացում ներգրավված ինստիտուտները և անձիք

	Նախագիծը մշակվել է ՀՀ ՏԿԵՆ պետական գույքի կառավարման կոմիտեի կողմից:

	6. Ակնկալվող արդյունքը

	Նախագծի ընդունմամբ ակնկալվում է Հայաստանի Հանրապետությունում իրականացվող պետական գույքի կառավարման քաղաքականությունը և արդյունքները դարձնել առավել հրապարակային, ինչպես նաև փաստաթղթում արտացոլել պետական այն գույքի մասին տեղեկատվությունը, որի վրա տարածվելու են Ծրագրով նախատեսված միջոցառումը:
	7. Պետական բյուջեում կամ տեղական ինքնակառավարման մարմինների բյուջեների վրա ազդեցությունը

	ՀՀ կառավարության որոշման նախագծի ընդունման կապակցությամբ պետական և տեղական ինքնակառավարման մարմինների բյուջեներում ծախսերի և եկամուտների էական ավելացում և նվազեցում չի նախատեսվում:
	8. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ:

	Նախագիծը բխում է ՀՀ կառավարության 2021 թվականի ապրիլի 1-ի «Պետական գույքի կառավարման 2021-2023 թվականների ծրագիրը հաստատելու մասին» N 458-Լ որոշմամբ հաստատված հավելված N1-ի 2-րդ և 3-րդ կետերի պահանջներից, ինչպես նաև միտված է ՀՀ կառավարության հնգամյա ծրագրի 6.7 «Պետական գույքի արդյունավետ կառավարում» բաժնում ամրագրված կառավարության ստանձնած հանձնառությունների իրականացմանը: 















